
Komunikado pa Prensa 
 

  

 Willemstad, 11 yüli 2024 
 

CBS ta publiká e sifra di  preisnan pa konsumidó di yanüari te ku 

mart 2024 riba su wèpsait. 
 

Willemstad – Ofisina Sentral di Statistik (CBS)  ta publiká e sifranan di preisnan 

pa konsumidó pa e lunanan yanüari te ku mart 2024 awe riba su website.  

For di yanüari 2024, CBS a introdusí un sistema nobo pa prosesá e CPI ku un 

referensia nobo di preis ku ta basá riba e aña 2023. E sistema tin un metodologia 

nobo pa kalkulá e CPI ku ta laga e indeksnan por a keda prosesá i kontrolá na un 

manera mas transparante. Esnan ku ta usa e sifranan di CPI di CBS lo tuma 

pronto nota di un kambio den e presentashon di e indeksnan riba wèpsait di 

CBS. 
 

Desaroyo di presio di yanüari 2024 te ku mart 2024 

 

E sifranan di preisnan di konsumidó (CPI) di e lunanan di yanüari 2024 te ku 

mart 2024 a ser kalkulá segun normanan internashonal di entre otro UN i 

IMF. E kalkulashon di e sifranan di preisnan pa konsumidó di e lunanan aki 

ta lo siguiente: yanüari 2024 – 101,0; febrüari 2024 – 101,3; mart 2024 – 

101,6. 

 

E sifra di preis di konsumidó (CPI) di Kòrsou a baha ku 0,4 porshento den 

yanüari 2024 kompará ku desèmber 2023. Ademas, e lunanan di febrüari 

2024 (0,3%) i mart 2024 (0,2%) a subi kompará ku e luna anterior. 

 
Desaroyo di preis riba término largu 

Inflashon ta reflehá pèrdida di balor di sèn, pues di forsa di kompra, dor di subida di 

preis di produkto i servisio pa e konsumidó riba término largu (usualmente 12 luna). E 

sifra di inflashon pues ta duna un indikashon di e subida promedio di kosto di bida, i 

p’esei ta ser rekomendá komo instrumento pa indeksashon di salario, penshun, 

ònderstant/ benefisio sosial, suèldu mínimo i otro entrada. 

 

Inflashon den un sierto luna ta ser kalkulá dor di komparashon di e CPI promedio di 

12 luna den e luna konserní ku e CPI promedio di 12 luna den mes luna e aña 

anterior.   

 

Si kompará e periodo di e último 12 luna di yanuari 2024 te ku mart 2024, ku e 

mesun periodo un aña anterior, ta resultá ku preisnan na averahe a subi ku 3.3 

porshento na  yanuari 2024, ma februari 2024 esaki tabata 3,1 porshento i 2,9 

porsento na mart 2024. 

 

Pa mas informashon, por bishitá e wèpsait di CBS 

https://www.cbs.cw/inflationprices (tables) 

